რეიქის ანატომია

რა არის რეიქი?

რეიქი (ინგლ. Rake ) არის ფიქსირებული საკომისიო, რომელსაც პოკერ–რუმი იღებს თითოეული გათამაშებული ხელიდან მთლიანი ბანკის გარკვეული პროცენტის სახით. უფრო მარტივად რომ ავხსნათ, ეს არის მოთამაშის მაგიდასთან თამაშის საფასური, რომელსაც ის ყველა გათამაშებული ხელიდან უხდის პოკერ–რუმს ბანკის კონკრეტული პროცენტის სახით. 
მაგალითი:
თქვენ მოიგეთ ბანკი, რომელშიც სულ 20 ლარი იყო. თუ აღნიშნული პოკერ-რუმის რეიქი 5%–ის ტოლია, მაშინ პოკერ-რუმი რეიქის სახით წაიღებს:
20 ლარი Х 5% = 1 ლარი
1 ლარს, ხოლო თქვენ 20 ლარიანი ბანკიდან 19 ლარი დაგრჩებათ.

რა არის ქეფი?
ქეფი (ინგლ. Cap) - არის რეიქის მაქსიმალური ოდენობა, რაც შეუძლია პოკერ–რუმმა წაიღოს ერთი კონკრეტული დარიგებიდან.

მაგ: თქვენ მოიგეთ ბანკი, რომელშიც სულ 200 ლარი იყო. თუ აღნიშნული პოკერ–რუმის რეიქი 5%–ის ტოლია, ხოლო ქეფი არ არის, მაშინ პოკერ რუმი რეიქის სახით წაიღებს:
200 ლარი Х 5% = 10 ლარი
10 ლარს, ხოლო თქვენ 200 ლარიანი ბანკიდან 190 ლარი დაგრჩებათ.

ხოლო თუ ქეფი ფიქსირებულია და შეადგენს, მაგალითად 5 ლარს, მაშინ ამ დარიგებიდან პოკერ რუმი აიღებს მხოლოდ 5 ლარს, ხოლო რეიქის დანარჩენი 5 ლარი ისევ თქვენ დაგრჩებათ. საბოლოოდ, თქვენ 200 ლარიანი ბანკიდან 195 ლარს მიიღებთ. 
ადვილი მისახვედრია, რომ ქეფი ძალიან მნიშვნელოვანია მაღალ ლიმიტზე თამაშისას, სადაც უფრო დიდი ბანკის გათამაშება ხდება ხოლმე.  ქეფის გარეშე ნებისმიერი მოთამაშე ძალიან დიდ თანხას კარგავს. 
რა არის რეიქბექი?

რეიქბექი(ინგლ. Rakeback)  არის რეიქის გარკვეული პროცენტი, რომელსაც პერიოდულად პოკერ–რუმი უბრუნებს მოთამაშეს, რათა წაახალისოს მისი თამაში მის პოკერ–რუმში.
მაგალითი:

თქვენ კონკრეტული თვის განმავლობაში რეიქის სახით პოკერ–რუმს გადაუხადეთ ჯამში 1000 ლარი. თუ ამ პოკერ–რუმს აქვს 25%–იანი რეიქბექი, მაშინ თქვენ თვის ბოლოს მიიღებთ:
1000 ლარი X 25%=250ლარი
250 ლარს  რეიქბექის სახით. რეიქბექის გარეშე, თქვენ 250 ლარს უბრალოდ დაკარგავდით
